
Simptomatik epilepsiyada temir metabolizmi, oksidativ stress va ferroptoz
biomarkerlarining patogenetik ahamiyati

Abbosxonov Asrorxon Abbosxon o°g°li
Azizova Ra’no Bahodirovna, t.f.d., dotsent
Andijon davlat tibbiyot institute

Mavzuning dolzarbligi: Epilepsiya dunyo miqyosida eng ko‘p uchraydigan
surunkali nevrologik kasalliklardan biri bo‘lib, simptomatik epilepsiya shakllarida
kasallikning kechishi miyada mavjud struktur shikastlanishlar, neyrometabolik
buzilishlar va oksidativ stress jarayonlari bilan chambarchas bog‘liq. So‘nggi yillarda
epileptogenezda temir almashinuvi buzilishi, lipid peroksidlanishi va ferroptoz
jarayonlarining roli alohida ilmiy qiziqish uyg‘otmoqda. Temir ionlari Fenton
reaksiyasi orqali erkin radikallar hosil bo‘lishini kuchaytiradi, bu esa neyron
membranalarida lipid peroksidlanishini jadallashtirib, hujayraviy shikastlanish va
epileptik faollikning kuchayishiga olib kelishi mumkin. Aynigsa, GPX4 va GSH kabi
antioksidant himoya omillarining kamayishi hamda MDA va 4-HNE kabi lipid
peroksidlanish markerlarining ortishi epilepsiyada neyronal membrana shikastlanishi
va ferroptotik faollik kuchayganini ko‘rsatishi mumkin. Dissertatsiya magsadida ham
aynan simptomatik epilepsiyada temir almashinuvi buzilishlari, GPX4, 4-HNE va
MDA kabi biomarkerlarning antioksidant tizim faoliyatiga ta’sirini aniglash hamda bu
jarayonlarning kasallik patogenezidagi rolini asoslash belgilangan. Shu jihatdan,
simptomatik epilepsiyada temir metabolizmi, oksidativ stress va ferroptoz markerlarini
kompleks o‘rganish nafaqat kasallik patogenezini chuqurroq yoritadi, balki diagnostik
va prognostik biomarkerlarni aniglash, bemorlarni xavf darajasi bo‘yicha
stratifikatsiya qgilish hamda patogenetik asoslangan shaxsiylashtirilgan davolash
yondashuvlarini ishlab chigish uchun muhim ilmiy-amaliy asos yaratadi.

Tadgigot magsadi: Simptomatik epilepsiya bilan og‘rigan bemorlarda temir
almashinuvi ko‘rsatkichlari, MDA, 4-HNE, GPX4 va GSH kabi ferroptoz
biomarkerlari hamda antioksidant tizim o‘zgarishlarini baholash orqali ferroptoz
jarayonlarining kasallik patogenezidagi rolini aniglash.

Tadgiqgot obyekti va predmeti: Tadqgiqot obyekti sifatida 123 nafar ishtirokchi
olingan: ulardan 103 nafari 18-59 yoshdagi simptomatik epilepsiya tashxisi qo‘yilgan
bemorlar, 20 nafari esa yosh va jins bo‘yicha mos sog‘lom nazorat guruhi bo‘lgan.
Tadgiqot predmeti sifatida klinik-nevrologik, neyrovizual, neyrofiziologik va
biokimyoviy tekshiruv natijalari o‘rganilgan. Barcha bemorlarda MRT, EEG va
biokimyoviy tahlillar o‘tkazilib, ma’lumotlar SPSS 26.0 dasturida statistik qayta
ishlangan.

Natijalar: Tadqgiqot natijalari simptomatik epilepsiya bilan og‘rigan bemorlarda
temir metabolizmi, lipid peroksidlanishi va antioksidant himoya tizimi o‘rtasida
sezilarli patobiokimyoviy disbalans mavjudligini ko‘rsatdi. Asosiy guruhda umumiy
temir miqdori nazorat guruhiga nisbatan ishonchli darajada past bo‘lib, mos ravishda
11.08+0.22 mkmol/l va 18.66+0.18 mkmol/I ni tashkil etdi. Ferritin miqdori esa asosiy
guruhda 142.1£2.29 mkg/l bo‘lib, nazorat guruhidagi 133.4£1.65 mkg/l
ko‘rsatkichidan yuqori bo‘ldi. Bu holat simptomatik epilepsiyada temir
gomeostazining buzilishi va temirning to‘qimalarda kompensator depolanishi bilan
bog‘lig bo‘lishi mumkin. Gematologik ko‘rsatkichlar tahlilida ham sezilarli
o‘zgarishlar aniqlandi. Gemoglobin darajasi simptomatik epilepsiya guruhida
101.45+2.09 g/1, nazorat guruhida esa 138.3+0.91 g/1 bo‘ldi. Gematokrit miqdori mos
ravishda 33.05+0.26% va 43.7+0.29% ni tashkil etdi. Ushbu natijalar epilepsiya bilan
og‘rigan bemorlarda temir yetishmovchiligi, kislorod tashilishining pasayishi va
neyronal metabolik zo‘rigish kuchayishini ko‘rsatadi. Oksidativ stress markerlari
asosiy guruhda sezilarli oshganligi aniglandi. Malondialdegid — MDA miqdori
simptomatik epilepsiya guruhida 3.28+0.05 nmol/ml, nazorat guruhida esa 1.61+0.03
nmol/ml bo‘ldi. 4-gidroksinonenal — 4-HNE darajasi ham asosiy guruhda 17.94+0.25
mkg/ml, nazorat guruhida 12.304+0.15 mkg/ml ni tashkil etdi. Bu ko‘rsatkichlar lipid
peroksidlanishining kuchayganini va neyron membranalari oksidativ shikastlanishga
uchraganini ko‘rsatadi. Antioksidant himoya tizimi ko‘rsatkichlari esa simptomatik
epilepsiya guruhida ishonchli pasaygan. GSH darajasi asosiy guruhda 664.72+9.17
mkmol/l, nazorat guruhida 908.20+5.69 mkmol/l bo‘ldi. SOD miqdori mos ravishda
1083+2.98 Ed/ml va 1315+3.05 Ed/ml, katalaza esa 33.73+0.23 kEd/l va 46.10+0.23
KEd/I ni tashkil etdi. Ferroptozga qarshi asosiy himoya fermentlaridan biri bo‘lgan
GPX4 ham asosiy guruhda 119.32+0.40 mEd/ml gacha pasaygan bo‘lib, nazorat
guruhida 162.40+0.48 mEd/ml ni tashkil etdi. Ushbu farglar p<0.001 darajasida
statistik  jihatdan ishonchli bo‘ldi. Korrelyatsion tahlil temir almashinuvi
ko‘rsatkichlari va tutganoq chastotasi o‘rtasida klinik ahamiyatli bog‘liglik
mavjudligini  ko‘rsatdi. Tutqanoq chastotasi yuqori bo‘lgan bemorlarda temir
metabolizmi buzilishlari yagqolroq namoyon bo‘ldi. Bu esa temir gomeostazining
izdan chiqishi, lipid peroksidlanishining kuchayishi va antioksidant himoyaning
susayishi simptomatik epilepsiyaning klinik og‘irligi bilan bog‘liq ekanini tasdiglaydi.

Xulosa. Tadgiqot natijalari simptomatik epilepsiyada temir metabolizmi
buzilishi, lipid peroksidlanishi va antioksidant tizim susayishi o‘zaro bog‘liq
patogenetik zanjirni shakllantirishini ko‘rsatdi. MDA, 4-HNE, GSH va GPX4
ko‘rsatkichlari ferroptoz faolligini baholashda muhim biomarkerlar sifatida garalishi
mumkin. Ushbu yondashuv simptomatik epilepsiyada patogenetik diagnostika,

kasallik og‘irligini baholash va individual davolash strategiyalarini ishlab chiqishda
amaliy ahamiyatga ega.




